
SO‘ZBEKISTONDA 

MEHMONXONA 
SOHASIDAGI MAHALLIY 

BOSHQARUV TIZIMINI 
TAKOMILLASHTIRISH 

YO‘LLARI
Mirzayeva Lola Shavkatovna

Turizm qoʻmitasi huzuridagi Turizmni rivojlantirish
ilmiy-tadqiqot instituti mustaqil tadqiqotchisi

Annotatsiya: Ushbu maqolada O‘zbekistonda mehmondo‘stlik sohasida G‘arb boshqaruv tizimining integratsiya jarayoni 
bayon etilgan. Maqolada mehmonxona sohasida mahalliy boshqaruv tizimi tahlil qilingan. Mavzuga oid adabiyotlar tahlili 
bilan birgalikda muallifning fikr-mulohazalari, xulosa va istoqbolli takliflari berilgan.

Kalit so‘zlar: mehmonxona, turizm, mehmonxona boshqaruvi, xizmatlar iqtisodiyoti, xizmat ko‘rsatish sanoati.
Abstract: This article describes the process of integration of the Western management system in the field of hospitality 
in Uzbekistan. The article analyzes the local management system in the hotel industry. Together with the analysis of the 
literature on the topic, the author's opinions, conclusions and promising suggestions are given.

Key words: hotel, tourism, hotel management, service economy, service industry.
Аннотация: В данной статье описан процесс интеграции западной системы менеджмента в сфере гостеприимства 
в Узбекистане. В статье анализируется местная система управления в гостиничном хозяйстве. Вместе с анализом 
литературы по теме приводятся мнение автора, выводы и перспективные предложения.

Ключевые слова: гостиница, туризм, гостиничный менеджмент, экономика услуг, сфера услуг.

K I R I S H

Jahonda turizm va rekreatsiya sohasi iqtisiyotning yetakchi va strategik tarmoqlaridan biriga aylanib bor-
moqda. Butunjahon turizm tashkiloti ma’lumotlariga ko‘ra, “…turizm daromadlilik darajasi bo‘yicha uchinchi, 
tovarlar va xizmatlar eksportida to‘rtinchi o‘rinda, uning jahon yalpi ichki mahsulotidagi ulushi esa o‘rtacha 10 
foizni tashkil etmoqda…”. Bunday holat tarmoqda iqtisodiy o‘sishni ta’minlovchi mehmonxona industriyasini 
rivojlantirish zaruratini keltirib chiqaradi. 

O‘zbekistonning 2030-yilgacha turizmni rivojlantirish strategiyasida ham maqsadli vazifalar sifatida  
“…turiz mning ijtimoiy rolini oshirish va joriy qilish, shu jumladan davolash- sog‘lomlashtirish (rekreatsion), 
bolalar va yoshlar turizmini rivojlantirish …” belgilangan [1]. 

Hozirgi vaqtda mehmonxona biznesida integratsiya va samarali boshqaruv tendensiyasi mavjud bo‘lib, 
uning maqsadi turizm bozoriga yuqori xizmat ko‘rsatish standartlarini ilgari surish, shuningdek, mehmonxona 
xodimlarining professionalligini oshirish orqali yuqori sifatli mehmonxona xizmatlarini shakllantirishdir. Bosh-
qaruv jarayonlari mehmonxona biznesining rivojlanishiga sezilarli ta’sir ko‘rsatadi, ular raqobatning keskin 
kuchayishi, mehmonxona kompaniyalarining birlashishi va sotib olinishi sonining ko‘payishi bilan birga ifoda-
lanadi. 

M A V Z U G A  O I D  A D A B I Y O T L A R  T A H L I L I
Mehmonxona xo‘jaligini rivojlantirish va uning boshqaruvi, turizm sohasini rivojlantirishda mehmonxona 

xizmatlariga qo‘yiladigan talablar va uning tizimli iqtiqbollari, turizm tashkilotlarini tartibga solish, tartibga sol-
ishning tashkiliy mexanizmlari bilan bog‘liq muamollarning ilmiy asoslari Eshtayev A.A., Tuxliyev I., Hayit-
boyev R., Safarov B., Tursunova G., Aliyеva M.T., Norchayеv A.N., Ergashkhodjaeva Sh. ilmiy ishlarida tadqiq 
etilgan [2, 3, 4, 5, 8].

Yuqorida aytib o‘tilgan tadqiqotlarga asoslanib, turizm hamda mehmonxona sohasining mahalliy bosh-
qaruv tizimini tatbiq etish mexanizmini takomillashtirish va tartibga solish borasida yechimini topmagan masa-
lalarga doir izlanishlar olib borilgan. 

T A D Q I Q O T  M E T O D O L O G I YA S I 
 Ushbu tadqiqot tomonidan qo‘llanilgan metodologiya mavzuga oid adabiyotlarni o‘rganish va ularni tahlil 

qilishga asoslandi. 
Mehmonxona sohasining xalqaro va mahalliy boshqaruv tizimini takomillashtirish mexanizmi bo‘yicha 

tadqiqotlar o‘rganilib chiqildi. Mehmonxona boshqaruviga bag‘ishlangan ma’ruzalar, konferensiya materiallari, 
internet nashrlari o‘rganildi, hamda umumlashtirildi, tahlil, sintez va tanqidiy fikrlash kabi usullar qo‘llanildi. 

T A H L I L  V A  N A T I J A L A R
Turizm va mehmondo‘stlik sanoati jahon iqtisodiyotining eng yuqori daromadli va jadal rivojlanayotgan 

tarmoqlaridan biridir. Mehmonxona biznesi iqtisodiy faoliyat turlaridan biri xisoblanib, mamlakat aholisi uchun 
yangi ish o‘rinlarini yaratish hamda davlat budjetini chel el valyutasi bilan to‘ldirish imkoniga ega sanoat turlar-
idan biri hisoblanadi. 

Ma’lumki, “O‘zbekiston–2030” strategiyasi doirasida kelgusi yetti yillikda xorijiy sayyohlar sonini 15 mil-
lionga, ziyorat turizmi bo‘yicha keladigan sayyohlar sonini esa 3 millionga oshirish maqsad qilingan. 

Shu borada, so‘nggi besh yil ichida O‘zbekistonda mehmonxona xizmatlari bozori jadal rivojlanmoqda. 
Poytaxtda xususiy mehmonxonalar soni ortib bormoqda, sobiq mehmonxonalar rekonstruksiya qilinmoqda. 
Afsuski, mehmonxonalar soni o‘sishi har doim ham xizmat ko‘rsatish sifati va darajasining o‘sishi bilan birga 
kelmaydi.

Mehmonxona industriyasini rivojlantirishda bugungi kunda Toshkent shahri yetakchi hisoblanadi. Meh-
monxona faoliyati Samarqand va Buxoro viloyatlarida ham jadal rivojlanmoqda, Xorazm viloyati va Farg‘ona 
vodiysi ulardan biroz orqada [6].

Bugungi kunda O‘zbekistondagi mehmonxona bozori umumiy aylanmasining 80 foizdan ortig‘i Toshkentga 
to‘g‘ri keladi. Lekin har yili viloyatlar (masalan Samarqand viloyati) foydasiga asta-sekin o‘zgaradi, chunki 
markazdan olisda joylashgan shaharlarda mehmonxonalar ko‘paymoqda.

Hududlarda 183 ta yangi mehmonxona (o‘rinlar soni 11 342 ta) va 207 ta xostel (o‘rinlar soni 7 237 ta) 
yangidan ishga tushdi. Jami joylashtirish vositalari soni 5 365 ta, ulardagi o‘rinlar soni 142 038 taga yetkazildi.

Xonadonlarda 333 ta oilaviy mehmon uyi (o‘rinlar soni 3 092 ta) tashkil qilinib, ularning umumiy soni 3 305 
ta (o‘rinlar soni 29 300 ta)ga yetdi [10].

Mehmonxona xo‘jaligi servis faoliyatini rivojlantirish tendensiyasini aniqlashda, O‘zbekiston Respub-
likasiga 2022-yilda mehmonxona va shunga o‘xshash joylashtirish vositalarida joylashtirilgan shaxslarning 
taqsimlanishi bo‘yicha tahlili natijasida jami joylashtirilgan shaxslar soni 2250276 kishini tashkil qilgan bo‘lsa, 
shundan O‘zbekiston fuqarolari 1201487 kishini (53,4%), MDH mamlakatlaridan 684773 kishi (30,4%), uzoq 
xorijiy mamlakatlar fuqarolaridan 364016 (16,2%) kishiga xizmat ko‘rsatilganini ko‘rishimiz mumkin (1-rasm).

1-rasm: O‘zbekiston Respublikasida 2022-yilda mehmonxona va shunga o‘xshash joylashtirish vositalarida 
joylashtirilgan shaxslarning taqsimlanishi1

1 O‘zbekiston Respublikasi Prezidenti huzuridagi statistika agentligining 2022-yilda O‘zbekiston Respublikasida turizm va dam olish 
rivojlanishining asosiy ko‘rsatkichlari asosida muallif tomonidan tayyorlangan.

juda dolzarb hisoblanadi. Mamlakatimizda ish o‘rinlarini yaratish, iqtisodiyotni diversifikatsiya qilish, hududlarni 
jadal rivojlantirish va valyuta tushumlarini ko‘paytirish, aholi daromadlari va turmush darajasini oshirish kabi 
eng muhim ijtimoiy- iqtisodiy vazifalarni yaqin istiqbolda hal qilish uсhun keng salohiyatga ega bo‘lgan turizm 
sohasini rivojlantirish borasida izchil chora- tadbirlar amalga oshirilmoqda. 

Turizm sohasida mehmonxona biznesini rivojlantirish va unda g‘arb boshqaruv modelini qo‘llash zamon 
talabi hisoblanadi. Bu jarayonning amalga oshirilishida mehmonxonalar faoliyatini samarali tashkil qilish, rivoj-
lanishni bozor iqtisodiyoti talablariga moslashtirish zaruriyatini keltirib chiqaradi [11]. 

Bugungi kunda xalqaro turizmda ishtirok etuvchi turistlarga mehmonxonalarda yuqori darajada xizmat 
ko‘rsatishni amalga oshirish birinchi navbatdagi masalaga aylandi. Har qanday mamlakat xalqaro turizm 
bozorida mehmonxona xizmatlarini rivojlantirish va boshqarish uchun o‘zining yo‘nalishini tanlab olishi lozim. 
Bunda mamlakatdagi mavjud mehmonxonalarning imkoniyatlarini targ‘ib qilish, xizmatlarni bozor talabiga 
muvofiqlashtirib borishi, iqtisodiyotda o‘tkazilayotgan modernizatsiyalash sharoitida mehmonxona xizmatlari 
bozorini xalqaro miqyosda tashkil qilish mavzuning dolzarbligidan dalolat beradi. 

Dunyo bo‘ylab sayohat qilgan va xalqaro nomi bilan mashxur mehmonxonalaridagi xizmat ko‘rsatish dara-
jasi bilan juda yaxshi tanish bo‘lgan mijoz o‘zbek mehmonxonalari ham xuddi shunday yuqori darajadagi xizmat 
ko‘rsatish darajasiga ega ekanligiga ishonch hosil qilishi kerak.

Zamonaviy bozor sharoitida ishlaydigan tashkilot rahbariyati boshqaruv xodimlarining kasbiy mahor-
atiga yuqori talablarni qo‘yishi kerak. Hozirgi vaqtda tashkilot rahbarining kasbiy mahorati menejment fanining 
umumiy asoslarini, strategik rivojlanish, innovatsiyalar, marketing, kadrlar va ishlab chiqarishni boshqarish 
sohasidagi aniq bilim va ko‘nikmalarni bilish darajasidan baholanadi. Yuqori lavozimga nomzod quyidagi vasi-
falarni qila olishi lozim:

● korxonaning maqsad va vazifalarini shakllantirish masalalarini mohirona egallash;
● ularni amalga oshirishning yanada foydali yollarini topish;
● xodimlarni yollash va o‘qitish;
● uskunalar va materiallarni sotib olish;
● uyushmalar va boshqa birlashmalarga qo‘shilish, ishlab chiqarishni qayta tashkil etish va tashkiliy bosh-

qaruv tuzilmalarini qayta qurish va boshqalar [12].
Boshqaruv menejerlarni tanlashning asosiy standartlari va mezonlariga G‘arb biznes hamkasblarimiz va 

xizmatlar ko‘rsatishga ixtisoslashgan dunyodagi eng yirik korporatsiyalar tomonidan qat’iy rioya qilinadi. Bizda 
esa mehmonxona va restoran sohasining boshqaruviga kelsak, menejment xodimlarining o‘ziga qo‘yiladigan 
talablar, korxonalarning vazifalari, ularning funksional maqsadi, ishlab chiqarish sohasidagi xalqaro stan-
dartlarga muvofiqligi, xizmatlar va xizmat ko‘rsatish darajasi, shuningdek, ishlab chiqarish sohasidagi xalqaro 
standartlarga muvofiqligini aniqlashda aniq bo‘shliq mavjud. Ichki savdo bozoridagi barcha tashkilotlar, istis-
nosiz, xizmat ko‘rsatish darajasi va potensial iste’molchilarga taklif etilayotgan tovarlar sifati bo‘yicha ayanchli 
ahvolda, deb aytish ham notog‘ri bo‘ladi. Biroq, O‘zbekistonning mehmondo‘stlik sanoatini o‘rganish jarayoni, 
G‘arb uslubidagi qo‘shma korxonalar bilan solishtiribganda, mehmonxonalarimizning rivojlanish darajasini 
ko‘tarish zarurligi bo‘yicha ishonch bilan ayta olamiz.

X U L O S A  V A  T A K L I F L A R
Garchi global mehmondo‘stlik sanoati mahalliy kompaniyalar darajasini oshirishi mumkin bo‘lgan juda 

kuchli va samarali baza bo‘lsa ham, ammo bizning bozor sharoitlariga G‘arb yondashuvini amaliy platformadan 
ko‘ra ko‘proq nazariy jihatdan aniqlash mumkin. Natijada, dunyo postulatlarini ko‘r-ko‘rona ko‘chirishga yo‘l 
qo‘ymaslik kerak. G‘arbda faol ishlayotgan boshqaruv modellari iste’molchilarning o‘ziga xosligi, mentaliteti va 
infratuzilmasi tufayli mahalliy savdo bozorida samaradorligini to‘liq kafolatlay olmaydi.

Global mehmondo‘stlik sanoati maktabini mahalliy kompaniyalar darajasini ko‘tara oladigan juda kuchli va 
samarali baza vazifasini bajaradi. Lekin bozorimiz shartlariga G‘arb yondashuvini amaliy platforma emas, balki 
nazariy platforma sifatida belgilash kerak. Va natijada, dunyo postulatlarini ko‘r-ko‘rona nusxalashni butunlay 
rad etish maqsadga muvofiq. Chunki, G‘arbda faol ishlayotgan boshqaruv modellari o‘ziga xos xususiyatlar, 
iste’molchilarning o‘ziga xos mentaliteti va infratuzilmasi tufayli O‘zbekiston savdo bozorida samaradorligini 
to‘liq kafolatlay olmaydi.

Xulosa qilib aytganda, mamlakatimizda mahalliy mehmonxonalar faoliyatini tartibga solish vazifasini 
xorijiy tajriba, amaldagi ish jarayoni tahlili asosida sohani yanada rivojlantirishga ko‘maklashish jihatidan qayta 
ko‘rib chiqish va takomillashtirish lozim. Hamda, xalqaro mehmonxona boshqaruvi tuzimini o‘rganilgan holda, 
zamonaviy yondashuv bilan mehmonxona milliy boshqaruv tizimini yaratishga maqsadga muvoffiq. 

